
Primmavè
Musica	  di	  ignoto

1.
Lassame	  sta,
tu	  sì	  comm’’a	  ’na	  rosa,
ca	  mo’	  sta	  pe’	  sbuccià!
Lassame	  sta,
io	  so’	  comm’’a	  ’nu	  ramo
ca	  sta	  pe’	  se	  sfrunnà.

Chi	  sà?
Chi	  sa	  che	  te	  cride,	  
si	  quanno	  me	  vide	  
me	  guarde	  e	  surride,
chi	  sa?

Ritornello	  
Ma	  che	  vvuò,	  
che	  vvuò	  da	  me?	  
Nun	  ’o	  vvì	  ca	  io	  so’	  l’Autunno,	  Primmavè?
Ma	  che	  ssò,	  
che	  ssò	  pe’	  tte?
Nun	  t’’o	  fa	  ’stu	  brutto	  suonno,	  Primmavè.
Dimane,	  
pe	  tte	  ce	  sta	  ’o	  sole.
Dimane,	  
pe’	  mme	  che	  ce	  stà?
Ma	  che	  vvuò,	  
che	  vvuò	  da	  me?	  
Nun	  ’o	  vvì	  ca	  io	  so’	  l’Autunno,	  Primmavè?

Finalino
Primmavé	  
che	  vvuò	  da	  me?...

2.	  
Nun	  può	  capì,	  
cu	  ‘stu	  surriso	  ’e	  perle,	  
che	  m’he	  saputo	  fa.
Nun	  può	  capì,	  	  
cu	  ‘st’uocchie	  chine	  ’e	  cielo,	  
che	  suonne	  faie	  sunnà.

Pecché?
Pecché	  chistu	  core	  
che	  more	  d’ammore,	  
nun	  dice	  che	  more,	  
pecché?...

